
	Ծրագրի անվանում
	«Դպրոցական Մատենադարան» կրթական ծրագիր

	3.1
	Բովանդակություն 
	«Դպրոցական Մատենադարան» պիլոտային կրթական ծրագիրը շրջիկ ցուցահանդես-միջոցառում է՝ նախատեսված 4-6-րդ, 7-9-րդ և 10-12-րդ դասարանների աշակերտների համար, որ կազմակերպվելու է Տավուշի մարզի երկու սահմանամերձ համայնքներում՝ շրջակա գյուղերի աշակերտների մասնակցությամբ: Ծրագիրը կազմված է երեք մասից․ տեսական հատված, ծանոթություն ցուցադրությանը, գործնական հատված։  

Տեսական հատվածում տարիքային խմբին համապատասխան նորովի մշակված շարադրանքի հիման վրա ամփոփ տեղեկություն է տրվում Մատենադարանի ստեղծման և կազմավորման պատմության, ինչպես նաև մշտական ցուցադրության մասին։ Տեղեկությունը մատուցվում է նկարների, տեսանյութերի, օժանդակ նյութերի միջոցով։ Տեսական հատվածն ամփոփվում է համատեղ քննարկմամբ, որից հետո աշակերտները ծանոթանում են շրջիկ ցուցադրությանը։

Շրջիկ ցուցադրությունը պատկերավոր ներկայացնում է ձեռագրերի ընդօրինակման, նկարազարդման և վերականգման արվեստը: Մի մասը կցուցադրի ձեռագրի ստեղծումն ըստ աշխատանքային հերթականության /եղեգնյա գրիչ, տողաշար, պնակիտ տախտակ, գրանյութ, կապտալ, և այլն/։ Մյուս մասը կներկայացնի ձեռագրերի վերականգման արվեստը։ Կցուցադրվեն ոչ միայն լուսանկարներ, այլ նաև օժանդակ նյութեր, գործիքներ, որոնք օգտագործվում են ձեռագրերի ստեղծման և վերականգման ընթացքում՝ հնարավորինս պատկերավոր ներկայացնելու համար այս բարդ գործընթացը։

Ցուցադրությունն ուսումնասիրելուց հետո աշակերտները մասնակցում են գործնական առաջադրանքներին, որի ընթացքում ծանոթանում են ձեռագրերի վերականգման արվեստին, ապա վերականգման բաժնի մասնագետի հետ վերականգնում են իրենց հետ բերած գրքերը։

Ծրագրի շրջանակներում նախատեսվում է կազմակերպել 12 հանդիպում՝ ընդգրկելով մինչև 360 աշակերտ։ Տևողությունը 1,5 ժամ է։ Յուրաքանչյուր խմբում աշակերտների առավելագույն քանակը՝ 30։ Հանդիպումներն իրականացվելու են 2 փուլի ընթացքում, յուրաքանչյուրում նախատեսված 6 հանդիպում։ 

	3.2
	Նպատակ 
	· Ներգրավել սահմանամերձ բնակավայրերի դպրոցական տարիքի երեխաներին,

· առավել մատչելի և հետաքրքիր ներկայացնել ցուցադրությունը դպրոցական տարիքի երեխաների համար, 

· ներկայացնել հայկական ձեռագրերի ընդօրինակման, նկարազարդման և վերականգման արվեստը,

· հետաքրքրություն և սեր առաջացնել հայկական միջնադարյան մշակույթի հանդեպ կրտսեր տարիքից,

· նպաստել թանգարանում ներկայացվող մշակութային ժառանգության արժևորմանը։

	3.3
	Անցկացման ժամկետ
	21.04.2022-21.06.2022 

	3.4
	Անցկացման վայր
	Ծրագիրը կիրականացվի Տավուշի մարզի երկու սահմանամերձ համայնքերում։

	3.5
	Ակնկալվող արդյունքներ
	· Շրջիկ ցուցահանդես-կրթական ծրագիրը հնարավորություն կտա սահմանամերձ բնակավայրերի աշակերտներին առանց Մատենադարան այցելելու ծանոթանալ հետազոտական ինստիտուտ-թանգարանի գործունեությանը, պատկերացում կազմել այնտեղ պահվող արժեքների մասին։ 

· Տարիքային բաժանմամբ թիրախային խմբերի համար հատուկ մշակված մատուցվող նյութը և նյութի շուրջ իրականացվող գործնական աշխատանքը կնպաստեն առավել ամրապնդելու դպրոց-թանգարան կապը։ 

· Գործնական աշխատանքը հնարավորություն կտա կապել պատմական թանգարանային արժեք ներկայացնող մատյանները առօրյա գրքերի հետ՝ աշակերտական տարիքից հատուկ վերաբերմունք զարգացնելով գրքի, գրքի պատմության, հայ ձեռագրերի վերաբերյալ, և խնամատար վերաբերմունք՝ ընդհանրապես գրքերի ու սեփական գրադարանի հանդեպ: 

· Ծրագիրը կարող է նաև խթան հանդիսանալ՝ հետագա մասնագիտական կողմնորոշման համար:

	3.6
	Ոչ ֆինանսական ցուցանիշներ
	12 հանդիպման ընթացքում ծրագիրը կներգրավի մոտ 360 աշակերտների, ինչպես նաև ուսուցիչներին և ուղեկցող ծնողներին, որոնց ճանաչողությունը, գեղագիտական ընկալումը, ազգային մշակութային արժեքների իմացությունը կհարստանան Մատենադարանի, հայոց ձեռագրերի և մատյանների ստեղծման մասին տեղեկություններով և թանգարանային հատուկ ցուցադրությամբ: 

Ծրագրի շարունակության դեպքում այն կընդգրկի առավել մեծ քանակությամբ շահառուների՝ Հայաստանի այլ սահմանամերձ գոտիներում, այնուհետև հասանելի դառնալով Երևանի և մարզային մյուս դպրոցների աշակերտների համար:

Ցուցադրությունը ընդգրկվելու է Մատենադարանի թանգարանի մշտական ցուցադրության կազմում:

Մատենադարանի փոքր և դպրոցական տարիքի այցելուների համար կլինի առանձին էքսկուրսիոն նյութ։ 

